
ANOTATSIYA 
Ushbu maqolada rezavor mevalarni yetishtirish bo’yicha bir qancha Prezident qarorlari, 

O’zbekistonga introduksiya qilingan qizil qorag’atning qimmatli bo’lgan xo‘jalik ва biologik 
ko‘rsatkichlari, keng tarqalgan navlari hamda dorivorlik xususiyatlari, yetishtirish agrotexnikasi 
haqida ma’lumotlar kelitirilgan. 
 Kalit so’zlar: Qizil qorag’at, agrotexnika, R.nigrum, R.rubrum, saxaroza, glyukoza 
radionuklid, radiatsiya 
 

АННОТАЦИЯ 
 В данной статье представлены несколько постановлений президента о выращивании 
ягод, ценных экономических и биологических показателях интродуцированной в Узбекистане 
красной смородины, распространенных сортах и лечебных свойствах, сведения об 
агротехнике выращивания. 
 Ключевые слова: смородина красная, агротехника, R. nigrum, R. Rubrum, сахароза, 
радионуклид глюкоза, радиatsiя. 

ANNOTATION 
 This article presents several presidential decrees on the cultivation of berries, valuable 
economic and biological indicators of red currant introduced in Uzbekistan, common varieties and 
medicinal properties, information about agricultural cultivation techniques. 
 Key words: Red currant, agrotechnics, R. nigrum, R. rubrum, sucrose, glucose radionuclide, 
radiation 
 

Dunyoda oziq-ovqat mahsulotlariga bo‘lgan talab yildan-yilga ortib bormoqda. Aholini 
yuqori sifatli oziq-ovqat mahsulotlari bilan doimiy ta’minlash, qishloq xo‘jaligi mahsulotlarining 
sifati va eksport salohiyatini oshirish borasida jadal islohotlar olib borilmoqda. 

So‘ngi yillarda respublikamizda bog‘dorchilik va uzumchilikni rivojlantirish bo‘yicha qator 
hukumat qarorlari hamda farmoyishlar qabul qilindi. 

Jumladan, O‘zbekiston Respublikasi Prezidentining 2023-yil 11-sentabrdagi PF-158-son 
“O‘zbekiston - 2030 Strategiyasi”  to‘g‘risidagi farmonining 1-ilovasi 70-bandida - Iqlim o‘zgarishi 
salbiy ta’sirining oldini olish; Suvsizlik va qurg‘oqchilikka chidamli, har bir hududning iqlimiga mos 
ekinlar, meva va uzumning yuqori hosildor navlarini yaratish va hosildorlikni 30-35 foizga oshirish, 
O‘zbekiston Respublikasi Vazirlar Mahkamasining 2023 yil 2 fevraldagi 51-sonli “2023-2026 
yillarda O‘zbekiston Respublikasida urug‘chilik va ko‘chat yetishtirishni rivojlantirish milliy 
dasturini tasdiqlash to‘g‘risida”gi qarorining 1-ilovasi 36-bandida - Eksportbop meva va uzum 
navlarini xorijdan introduksiya qilish va yangi navlar yaratish vazifasi topshirildi.  

O‘zbekistonda yetishtiriladigan har xil meva-rezavor ekinlarga aholi o‘rtasida talab katta. 
Rezavor mevalar tarkibida organizm uchun zarur bo‘lgan vitaminlar ko‘pligi hamda shifobahsh 
xususiyatlari tufayli sevib iste'mol qilinadi. Hozirgi kunda rezavor mevalardan qorag‘atga juda talab 
yuqori. Qorag‘at tibbiyotda yurak-qon tomir va boshqa kasalliklarni davolashda iste’mol qilinadi 
hamda urfga kirgan qandolat mahsulotlari uchun talab ko‘paymoqda. 

Respublikada bog‘dorchilikni rivojlanishi bilan birga rezavor mevali o‘simliklardan qizil 
qorag‘at (Ribes rubrum L) tez sur’atlar bilan rivojlanib, maydonlari kengayib, yangi navlar yaratilishi 
hamda chet el navlarini o‘rganish natijasida istiqbolli navlarini ajratib olish bilan ularning hosildorligi 
oshib, yalpi mahsulot ham ortib bormoqda. 

Ushbu topshiriqlarni ijrosini ta’minlash maqsadida Akademik M.Mirzayev nomidagi 
bog‘dorchilik, uzumchilik va vinochilik ilmiy-tadqiqot institut tirik genofondida qorag‘atning jami 
33 ta navi, jumladan, qizil qorag‘atning (Ribes rubrum L) 6 ta navi, oltinsimon qorag‘atning (Ribes 
aureum Pursh) 15 ta navi va 12 ta duragaylari o‘rganilmoqda. Ushbu navlarning agrotexnikasi, 
fiziologiyasi, seleksiyasi va nav o‘rganish ishlari bo‘yicha ilmiy tadqiqotlar olib borilmoqda. 

Qizil qorag’atning qimmatli bo’lgan xo‘jalik ва biologik belgilari: 
Qizil qorag‘at O‘rta Osiyoning issiq va quruq sharoitida ochiq hamda soya yerlarda o‘sadi, 

biroq uning hosildorligi pastroq bo‘ladi. Mevalari tupning o’rta qismida g’uj-g’uj bo’ladi, tupi eniga 
kuchli o’sadi va 0,4 dan 1-2 kg gacha hosil beradi. Qizil qorag’atning mevalari kichik, shirin va 
nordon mevalarni pishishi iyul oyining o’rtalaridan boshlanib avgust oyining oxirigacha davom etadi. 

Barglari navbat bilan joylashgan, uch-besh bo‘lakli, och va to‘q yashil rangli bo‘lib, ba’zilari 
bir oz ayrimlari esa tarvaqaylab ketadi.  

Gullari sarg’ish-yashil rangda, novdada shingil hosil qilib to‘plangan, juda hushbo‘yligi uchun 
xashorotlarni, ayniqsa, asalarini o‘ziga jalb qiladi. 

Mevali kurtaklari bir yillik novdalarida bitta-bittadan, ikki va ko‘p yillik shoxlarida esa to‘p-
to‘p bo‘lib joylashadi. 

Mevasi dorivor bo‘lib xalq tabobatida yurak, qon bosimi, singa metabolizm tezligini tiklash; 
immunitet tizimini mustahkamlash, qalqonsimon bezni barqarorlashtirish, gormonal tartibga solish 
darajasini tiklash, ko'rishni yaxshilash, vitamin yetishmasligining oldini olish, suyak kuchini oshirish 
butun tanani toksinlardan tozalash, ortiqcha suyuqlik va shishishni bartaraf etish, buyraklar faoliyatini 
barqarorlashtirish, reproduktiv funktsiyani saqlash, saraton kasalligining oldini olish. Qizil qorag’at 
tanadan radionuklidlarni olib tashlash orqali radiatsiyani zararsizlantirish qobiliyati bilan mashhurdir. 

Qizil qorag’at C vitaminga boy, dorivor, oziq-ovqat mahsulotidir. Qizil qorag’at  mevalaridagi 

shakar miqdori 6,3 dan 8,1% gacha [1], shundan 1,7-4,32% glyukoza, 2,0-5,66 fruktoza, 0,1-0,4 
saxaroza. Organik kislotalar miqdori yetishtiriladigan hududga qarab 1,44 dan 5,0% gacha o’zgarib 
turadi [1,2]. Qizil qorag’atda  vitaminlar miqdori bo'yicha qora smorodinadan past. Biokimyoviy 
tahlil shuni ko'rsatdiki, vitamin P 0,3-0,5%, S - 237 mg/%, K - 0,25 mg/%, E - 0,34 mg/%, PP - 2 
mg/%, B1 -0,1 mg/%, B2 - 0,3 mg/%. [1, 2, 3, 4]. mikro va makro elementlarning tarkibi (mg /%) - 
K-372; Na-32; Ca-29; Mg-35; P-44; Zn-0,65; Cu-0,23; Mn-0,2; Fe-1.2 [1]. Qizil qorag’at mevalarida 
ko‘p miqdorda pektin mavjud (1,07-3,8 mg/100 g), shuning uchun ular oziq-ovqat sanoatida keng 
qo‘llaniladi  
 Qizil qorag’at qishga chidamli va qora qorag’at bilan solishtirganda qurg’oqchilik va sho’rlanishga 
ancha chidamli. Qizil qorag’at navlarini turli unumdorlikdagi tuproqlarda o’stirish mumkin. Barcha 
navlar amalda o’z-o'zidan changlanadi, ammo ko’plab rezavorlar singari, qizil qorag’at, boshqa 
navlarning gulchanglari bilan qo’shimcha changlatish bilan maksimal hosil beradi. 
         O’zbekiston hududida yetishtirish uchun tavsiya etilgan navlar: 
Qishloq xoʼjalik ekinlari davlat reestriga oltinsimon qoragʼatning  Siyuma (2009 y), Iroda (2012 y), 
Ruxshona (2014 y), Oltinoy (2016 y) navlari kiritilgan. Qayta ishlash sanoati va seleksiyada qoʼllash 
uchun yangi istiqbolli navlar ajratilgan. Ya’ni bu navlarga “Valentina”, “Plotnomyasaya”, 
“Muhabbat”, “Podarok Ariadne” navlari kiradi. 
        Yetishtirish agrotexnikasi 
 Qizil qorag’at erta bahor va kuzda ekiladi. Ekishda ko‘chatlar qator o‘simliklar orasiga 1,0-0,7m, 
qator orasiga 3,0-2,5m masofada joylashtiriladi. Ekish uchun 50x45 sm o’lchamdagi teshiklarni 
tayyorlash va 2/3 qismini tuproq va gumus bilan to’ldirish kerak. Ko’chat tuproqqa 6-7 sm 
chuqurlashtirilgan ildiz bo’yni bilan qiya yoki tekis joylashtiriladi, teshik tuproq bilan to’ldiriladi va 
siqiladi. Ekishdan keyin har bir tupga 1-2 chelakdan suv  quyiladi. zaif eski novdalar kesiladi. 
Yosh novdalar qisqartirilmaydi, ularning uchki qismida  gul kurtaklari hosil bo‘ladi. Qizil qorag’atni  
doim sug’orish va o’g’itlab turish kerak. Mevali butalar ostida, 2-3 yilda bir marta 1 m2 uchun 5-8 kg 
organik o‘g‘itlar bilan oziqlantirish kerak. Oraliq yillarda kaliy xlorid, ammiakli selitra (bahorda) – 
10-15g, superfosfat - 1m2 ga 25-30g solinadi. Meva o’sishi davrida qizil qorag’at 10 kunlik oraliq 
bilan 2-3 marta sug’oriladi. 

